
				এই পাতাটির মুদ্রণ সংশোধন করা প্রয়োজন। 
'We think our fathers fools, so wise we grow, Our wiser sons shall surely think us so.'
ভাষা পুরুষে পুরুষে পরিবর্তন হইতেছে। ঈশ্বর গুপ্তের গদ্যে, মৃত্যুঞ্জয়ের স্থানে স্থানে, তারাশঙ্করের সমস্ত, এইরূপ বিলক্ষণ সুলক্ষণ অনুপ্রাসে ভরা । তখন বাঙ্গালা গদ্যের শিশুকাল । তখন পায়ে দিবে চারি গাছ৷ মল,-"কোমরে দিবে বোরিপাটা, নিমফল,-কাণে দিবে বীরবৌলি,--পিঠে ঝুলিবে বঁটাপা-হাতে দিবে বাজুবন্দ, --মাথায় দিবে পুটে।--বেড়াবে ছুটে ছুটে,-তখন কি অলঙ্কার এড়ান যায় ? না। বালিচাপল্যের নিবৃত্তি হয় ? তাহা তা হয় না । হিন্দী, মহারাষ্ট্রী, উড়িয়া, মাগধী এখনও অলঙ্কারের ছটা লইয়া বিব্রত । আমরা যে কাটাইয়া উঠিয়াছি, আড়ম্বর শূন্য, অলঙ্কারশূন্য, সহজ, সরল, অথচ সতেজ, সুন্দর গদ্য লিখিতে আমরা যে পারি, সেই ত বাঙ্গালির কৃতিত্ব, সেই ত বাঙ্গালির গৌরব । তাহাই ত বাঙ্গালির মহতী কীর্ত্তি ।
এই তিনটি বাঙ্গালা স্কুলে প্রায় ৫ ০০ ছাত্র হইল। সংস্কৃত কলেজ হইতে কাব্যসাহিত্যে উত্তীর্ণ এক জন করিয়া ছাত্র প্রধান শিক্ষক, অর্থাৎ হেড পণ্ডিত। নিম্নতর শ্রেণীর জন্য এক জন করিয়া শুরুমহাশয় আর এক জন করিয়া জরিপ ও পরিমিতিঅভিজ্ঞ বাঙ্গালা শিখাইবার পণ্ডিত । তখন বাঙ্গালা দেশে নির্ম্মাল স্কুল স্থাপিত হয় নাই, জরিপ জানা দ্বিতীয় পণ্ডিতদের বড়ই অভাব হইল। উলারই একটি " দ্র লোককে পিতা জরিপ শিখাইতে লাগিলেন । সঙ্গে সঙ্গে তাহাকে দক্ষিণ পাড়ার দ্বিতীয় শিক্ষকের পদে নিযুক্ত করিলেন। দক্ষিণ পাড়ার বারইয়ারী পূজার বৃহৎ আট-চালায় ঐ বাঙ্গালা স্কুল হইত। সেই আটচালা আমাদের বাসার অতি নিকটে ছিল । ঐ দ্বিতীয় শিক্ষক মহাশয় স্কুলের সময়ের পূর্বে এবং পরে আসিয়া পিতৃদেবের কাছে পাঠ গ্রহণ করিতেন। ছয় মাসে তাহার শিক্ষা হইল । ইনস্পেক্টর প্রথমে তাহাকে প্রবেশনারী পদ দিলেন, পরে পরিমিতির পরীক্ষা করিয়া পাকা পদে নিযুক্ত করিলেন। তিনি অদ্যাপি জীবিত আছেন। তিনি উলার ব্রজনাথ মুখোপাধ্যায় ; তিনি পাখোয়াজে সিদ্ধহস্ত । মিঠে হাত এবং তালে দোরস্ত । তখনকার কালের আর একজন লোক বঁচিয়া রহিয়াছেন, সেই জন্য এই কথাটা এত দীর্ঘচ্ছন্দে বলিলাম ।
ইংরাজি স্কুলে চান্ত্রি পাঁচজন শিক্ষক নিযুক্ত হইলেন । হেড মাষ্টার হইলেন পিতার এক জন ছাত্র। পূর্বেই বলিয়াছি পিতৃদেব কৃষ্ণনগর-কলেজে কিছুকাল শিক্ষকতা করেন । এইসকল মাষ্টার-পণ্ডিত-সমাগমে, আমাদের সেই সান্ধ্য সভা আর এক প্র জমাট হইল। সংস্কৃতজ্ঞ পণ্ডিতগণের সমাগমে সংস্কৃত সাহিত্যের চর্চা হইতে লাগিল । এবং যে দিন হেড মাষ্টার মহাশয় আসিতেন সেদিন সেক্সপীয়র প্রভৃতিরও চর্চা হইত ।

